
   
 

21. februar 2022 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 

Naalakkersuisunut apeqqutit:  

 

1. Biilit attartortittakkat nunatsinnut eqqunnerani akitsuutaat piissagaluarpat nunatta karsianut 

qanoq akeqassava? 

a. Naalakkersuisut suliniutiginiarpaat? 

 

2. Biilit attartortakkat inuussutissarsiornermut angallassissutitut atugassat allat soorlu bussit 

angallassissutillu 4 tons sinnerlugit oqimaassusillit, ukiumut aalajangersimasumik 50.000 

koruuninilimmik akitsuutillit naligalugit inississagaluarpata nunatta karsianut qanoq 

akeqassagaluarpa? 

a. Naalakkersuisut suliniutiginiarpaat? 

 

3. Taxa-t eqqussinermut akitsuutaanik peersissagaluarutta nunatta karsianut qanoq akeqassava? 

a. Naalakkersuisut suliniutiginiarnerlugu? 

 

4. Taxa-t inuussutissarsiornermut angallassissutitut atugassat allat soorlu bussit angallassissutillu 4 

tons sinnerlugit oqimaassusillit, ukiumut aalajangersimasumik 50.000 koruuninilimmik 

akitsuutillit naligalugit inississagaluarpata nunatta karsianut qanoq akeqassagaluarpa? 

a. Naalakkersuisut suliniutiginarnerlugu?  

 

5. Biilit ingerlassissutit 4 tons ataallugu oqimaassusillit inuussutissarsiornermut angallassissutitut 

atugassat allat soorlu bussit angallassissutillu 4 tons sinnerlugit oqimaassusillit, ukiumut 

aalajangersimasumik 50.000 koruuninilimmik akitsuutillit naligalugit inississagaluarpata nunatta 

karsianut qanoq akeqassagaluarpa? 

a. Naalakkersuisut tamanna suliniutiginiarnerlugu? 

 

6. Naalakkersuisut pineqartumut allanik paasissutissiisinnaanerlutik? 

(Inatsisartunut ilaasortaq Jens-Frederik Nielsen, Demokraatit) 

 

Tunngavilersuut 

Isertuutissanngilara inuussutissarsiortut innuttaasullu nammineq aningaasaatertik paarinerussagaat 

takorusukkakku. Inuussutissarsiortullu suliffeqarfiutertik ingerlatissallugu pitsaasunik atugassaqarnissaat 

qulakkeerusuppara. 

 

Uanilu takusinnaallugu alapernaaffigaara biilit namminerisamik atukkat inuussutissarsiutitullu atukkat 

immikkoortissinnaasimanngikkigut, eqqussinermi akitsuut peersinitsinni. Taamaasilluni isumaqarpoq biilinik 



   
 

eqqussineq namminerisamik, attartortakkatut imaluunniit taxa-tut atorneqassagaluarpataluunniit 

immikkoortinnagit eqqussinermut akitsuuserneqassasut. 

 

Tamatuma avataasigut uannut paaserusunnarpoq biilit ingerlassissutit 4 tons ataallugit oqimaassusillit 4 

tons qulaallugit oqimaassusilinnut naligiilersinnissaat, uanit inuussutissarsiutillit mikisut angisuullu 

sumiiffitsinni ingerlatsisunut, soorlu sanaartortuni, akitsuuserneqartarnerup annikillinissaa 

malugineqassammat. 

 

Apeqqutit ullut qulit suliffiusut iluanni akineqareersimanissaat kissaatigaara. 

 


